
GİRİŞ 

 

Mövzunun aktuallığı və işlənmə dərəcəsi. XX əsrin sonla-

rında müstəqillik qazandığımız bir dönəmdə Azərbaycan dilinin 

nəzəri və tətbiqi dilçilik sahələrində, Müasir Azərbaycan ədəbi 

dilinin inkişafı istiqamətində, o cümlədən xüsusi adlar, yəni onoma-

logiya sistemində baş verən köklü dəyişikliklərin tədqiqi dövrün 

ictimai-siyasi reallığına qarşı son dərəcə həssaslıqdan irəli gəlirdi. 

Təsadüfi deyil ki, tarixin izləri dilçiliyin hər bir şöbəsində, xüsusilə 

dilimizin lügət tərkibində, onomalogiya sahəsində təzahür edir. 

Professor,dilçi alim A.Qurbanovun dilçiliyin müxtəlif sahələrində  ̶  

nəzəri və tətbiqi dilçilik, onomalogiya, ədəbi dilimizin şöbələri 

istiqamətində apardığı elmi-tədqiqat işləri məhz müasir Azərbaycan 

ədəbi dilinin inkişafına yönəlmişdir. 

G.Giyan dilçiliyin bütün sahələrini “Dil sistemlər sistemidir”1 

şəklində ümumiləşdirərək hər bir dilçilik sahəsinin özünəməxsuslu-

ğunu vurğulamışdır. Dilçiliyin müxtəlif sahələrində, ümumiyyətlə, 

dil sferasında baş verən ən kiçik dəyişikliklərin belə böyük ziddiy-

yətlər yaratması dili özlüyündə sistem, nəzəriyyə adlandırmağa, digər 

tərəfdən isə sistem və nəzəriyyələrin tərkib hissəsi olmasını 

söyləməyə şərait yaradır. 

Afad Qurbanovun məhz dilçiliyin müxtəlif sahələrinin 

sistemləşdirilməsində,tədqiqata cəlb edilməsində, müasir Azərbaycan 

dilçiliyinin birmənalı şəkildə inkişafında müstəsna rolu olmuşdur. 

Azərbaycan dilşünaslarından B.Çobanzadə, Ə.Dəmirçizadə, 

A.Axundov, S.Cəfərov A.M.Qurbanov, A.M.Babayev, T.İ.Hacıyev, 

B.Ə.Budaqov, Y.Seyidov, Q.Ə.Qeybullayev, N.Ə.Əsgərov, 

T.M.Əhmədov, İ.M.Bayramov və digər alimlərimizin gərgin əməyi, 

zəhməti hesabına formalaşan, təkmilləşən, zənginləşən müasir ədəbi 

dilimizin bu gün də tədqiqata ehtiyac duyulan istiqamətləri aktuallı-

ğını qoruyub saxlamaqdadır. Hər bir xalqın və məxsus olduğu dilin 

milli ənənələrini, özünəməxsusluğunu əks etdirən onomalogiya 

                                                 
1 Qurbanov, A.M. Ümumi dilçilik [2 cilddə] / A.M.Qurbanov. – I c. – Bakı: – 

2004. – s.428. 

sahəsinə də ictimai, siyasi, mədəni proseslərin təsiri yan keçmir. 

Azərbaycan onomastikasının qurucusu, görkəmli alim 

A.M.Qurbanov dilxarici amillərin xüsusi adlar sistemi ilə qırılmaz 

bağlılığını əsas tutaraq yazmışdır: “Dildəki hər bir xüsusi ad - 

onomastik vahid ictimai-tarixi inkişafın məhsuludur”2. 

Araşdırmalara əsasən, söyləmək olar ki, dilimizin xüsusi adlar 

sisteminin ictimai həyatla daha yaxından bağlı olması, çoxşaxəli 

proseslərin Azərbaycan onomastikasını əhatə etməsi spesifik 

əlamətlərlə təzahür edir. Afad Qurbanovun dilimizin onomastika 

sahəsində tədqiqatları,xüsusilə antroponimlər,toponimlər, etnonimlər, 

kosmonimlər və sair adlar fondunun araşdırılması, tədqiqi, yad 

ünsürlərdən təmizlənməsi, yeni adların yaradılması istiqamətində 

millilik prinsipinin əsas prearitet götürülməsi bu kimi hallarla 

səciyyəvidir. İndi Azərbaycan dilçiliyinin mükəmməl tarixini hazırla-

maq dilçilik elmimizin qarşısında duran mühüm vəzifələrdəndir. 

Afad Qurbanovun Azərbaycan dilçiliyi sahəsindəki geniş və dərin 

araşdırmaları bu cəhətdən daha çox diqqəti cəlb edir. Bu isə 

dissertasiya işinin mövzusunun aktuallığını şərtləndirir. 

Tədqiqatın obyekti və predmeti.Tədqiqatın obyekti professor 

Afad Qurbanovun  çoxşaxəli dilçilik görüşlərinin  hərtərəfli tədqiqi, 

təhlili və araşdırılmasıdır. Tədqiqatın predmeti isə görkəmli alim 

Afad Qurbanovun elmi fəaliyyəti, ümumi dilçilik, müasir 

Azərbaycan ədəbi dili, onomalogiya və onun ayrı-ayrı sahələri              

( antroponimlər, toponimlər, etnonimlər, kosmonimlər,zoonim və s.) 

üzrə baş verən dəyişikliklərin ümumi tədqiqi problemidir. 

          Tədqiqatın məqsəd və vəzifələri.Tədqiqat işində əsas məqsəd 

professor Afad Qurbanovun Azərbaycan,eləcə də dünya dilçiliyi 

sahəsində xidmətlərini tədqiq etmək, alimin nəzəri və tətbiqi dilçilik 

problemləri və müasir Azərbaycan ədəbi dilinin inkişafı məsələsində 

rolunu və mövqeyini müəyyənləşdirmək, onomalogiya şöbəsində 

xidmətlərini, habelə toplanmış faktları təhlil etməkdən ibarətdir. 

Aşağıdakı vəzifələr qeyd edilən məqsədlərin həyata 

                                                 
2 Qurbanov, A.M. Azərbaycan dilçiliyi problemləri [2 cilddə] / A.M.Qurbanov. – I 

c. – Bakı: – 2019. – s.3. 

keçirilməsi üçün nəzərdə tutulmuşdur: 

̶  Afad  Qurbanov  yaradıcılığının  sistemləşdirilməsi və 

tədqiqi. 

̶   Ümumi dilçiliyin  nəzəri və  tətbiqi dilçilik  problemləri 

istiqamətində Afad  Qurbanovun  xidmətlərinin  araşdırılması və 

təhlil edilməsi. 

̶ Müasir Azərbaycan ədəbi dilində fonem, yazı, əlifba 

məsələlərində görkəmli alim Afad Qurbanovun araşdırmalarının 

tədqiqi və  toplanmış  faktların  müqayisə  edilməsi. 

̶  Afad Qurbanovun latın qrafikalı Azərbaycan əlifbasına 

keçməyin  zəruriliyini  elmi  faktlarla  əsaslandırmasının  tədqiqi. 

̶  Türkdilli  xalqların mədəni əlaqələrinin möhkəmləndirilməsi 

və genişləndirilməsi istiqamətində Afad Qurbanovun beynəlxalq 

əlifba yaratmaq  ideyasının tədqiq edilməsi.  

̶ Afad Qurbanovun Azərbaycan onomastikasına və 

onomalogiyanın şöbələrinə dair tədqiqatlarının araşdırılması və 

qiymətləndirilməsi. 

̶    Professor Afad Qurbanovun onomastik vahidləri  ̶  antropo-

nim, etnonim, toponim, hidronim, zoonim, kosmonim, ktematonim kimi 

müstəqil  qruplara  ayırması  və tədqiqinin araşdırılması, təhlil 

edilməsi. 

Tədqiqat metodları. Dissertasiya işində əsasən təsviri metod-

dan, o cümlədən yeri gəldikcə müqayisəli-tarixi metoddan istifadə 

olunmuşdur.Nəzəri-metodoloji mənbə kimi Afad Qurbanovun elmi 

əsərlərinə, dərsliklərinə Azərbaycançılıq ideologiyasından yanaşılmış, 

habelə Azərbaycan dilçi alimlərinin, rus tədqiqatçılarının əsərlərinə 

istinad edilmişdir. Tədqiqat zamanı istifadə edilən faktik materiallar 

Afad Qurbanovun elmi əsərləri, dərslik və dərs vəsaitləri, qəzet 

materialları, vikipediya veb-saytından götürülmüşdür. 

Müdafiəyə çıxarılan əsas müddəalar. Müdafiəyə aşağıdakı 

müddəalar çıxarılır: 

̶   Afad Qurbanovun ümumi dilçiliyin nəzəri və tətbiqi dilçilik 

problemləri istiqamətində xidmətlərinin təhlil edilməsi mühüm 

əhəmiyyət daşıyır. 

̶ Alimin yazı, onun xüsusiyyətləri, əmələ gəlməsi, inkişafı, 

tipləri,tarixi haqqında araşdırmaları,mülahizələri dilçiliyimizə bir 

töhfədir.Görkəmli dilçi ədəbi dilin inkişaf etməsində, üslubi cəhətdən 

zənginləşməsində yazının köməkçi vasitə olduğunu vurğulayır.  

̶    Azərbaycanın daş və qayaüstü yazı nümunələrini linqvistik 

aspektdən tədqiqata cəlb etmək ideyası məhz professor  Afad 

Qurbanova məxsusdur.  

̶ Afad Qurbanov latın qrafikalı  Azərbaycan əlifbası 

versiyasının qəbul edilməsini və bu əlifbanın tətbiqinin 

rəsmiləşdirilməsini və Azərbaycan dilinin ədəbi-bədii 

xüsusiyyətlərinə  uyğun gəldiyini elmi faktlarla əsaslandırmışdır. 

         ̶  Annotasiyalı biblioqrafiya sahəsində ilk dəfə olaraq Afad 

Qurbanov Azərbaycan onomalogiyasına dair ilk annotasiyalı 

biblioqrafiya vəsaitini qələmə almışdır. 

̶    Afad Qurbanov nitq hissələrinin təsnifi məsələsinə diqqətlə 

yanaşmış, özünəməxsus şəkildə tərtib etmişdir. 

̶  Dil həm çoxşaxəli,həm də mürəkkəb ictimai hadisədir. Dillər 

müxtəlif quruluşa və ifadə imkanlarına malikdir. 

 ̶     Fonemlər ən kiçik dil vahididir və məna fərqi yaradır 

 ̶  Leksikologiyanın  ən mühüm vəzifələrindən biri lüğət 

tərkibinin təhlilidir. 

 ̶   Afad Qurbanov heca tiplərinin inkişafinda və dəyişməsində 

alınma sözlərin xüsusi rol oynadığını elmi faktlarla sübut edir. 

̶ Onomalogiyaya dair onlarla kitab,monoqrafiya,yüzlərlə 

məqalə müəllifi Afad Qurbanov Azərbaycan onomalogiyasının 

müstəqil  şöbə kimi əsasını qoyub. 

̶ Azərbaycanda Onomastik elmi mərkəzin meydana 

gəlməsi,Onomastika elmi məktəbinin yaranması,“Azərbaycan 

onomastikası problemləri” məcmuəsinin nəşri, “Onomastika günü” 

nün müəyyənləşdirilməsi görkəmli alim Afad Qurbanovun adı ilə 

bağlıdır. 

Tədqiqatın elmi yeniliyi. Son illərdə Afad Qurbanovun elmi 

fəaliyyətini, Azərbaycan dilçiliyinin inkişafında göstərdiyi 

xidmətlərini, müxtəlif aspektdə Azərbaycan dilinin inkişafına verdiyi 

töhfələrini əks etdirən kifayət qədər məqalə, monoqrafiyalar və s. 

yazıya alınmışdır.Lakin dilçi alimin yaradıcılığının seçilmiş sahələri az 

tədqiq edilmişdir. Bu araşdırmada Afad Qurbanovun ümumi dilçiliyin 

nəzəri və tətbiqi dilçilik problemləri istiqamətində tədqiqatları, müasir 

Azərbaycan ədəbi dilinin müxtəlif şöbələrinin təhlili, professorun 

onomalogiyanın qurucusu kimi onun hər bir şöbəsinə dair elmi 

tədqiqatları linqvistik xüsusiyyətlərinə görə qruplaşdırılmış,sistem-

ləşdirilmişdir.Tədqiqatın elmi yeniliyi Afad Qurbanovun elmi 

yaradıcılığının və apardığı araşdırmaların təhlilindən ibarətdir.Afad 

Qurbanovun geniş və çoxşaxəli yaradıcılığı ilk dəfə bu əsərdə 

monoqrafik şəkildə tədqiq edilir. 

Tədqiqatın nəzəri və praktiki əhəmiyyəti. Tədqiqat işi 

professor Afad Qurbanovun  elmi fəaliyyətinin sistemli şəkildə 

öyrənilməsinə fayda verə bilər.Afad Qurbanov yaradıcılığında nəzəri 

və tətbiqi dilçilik,müasir Azərbaycan ədəbi dil məsələləri, 

onomastika sahəsində aparılacaq gələcək araşdırmalara material 

bazası sayıla bilər.Mövzuya dair araşdırmalar çoxsaylı faktik 

materiallar ilə müşayiət olunur ki,əlifba, yazı məsələlərinin 

tədqiqində,onomalogiya sahəsinin öyrənilməsi işində həmin 

faktlardan lazımınca istifadə etmək olar. 

Tədqiqat işində bir sıra problemlərin  ̶  nəzəri dilçilik,tətbiqi 

dilçilik,müasir Azərbaycan ədəbi dili, onomalogiyanın həllinə dair 

Afad Qurbanovun konstruktiv təklifləri irəli sürülmüşdür. 

Dissertasiya professor Afad Qurbanovun dilçilik görüşlərinin 

dərindən araşdırılmasında böyük fayda verə bilər. 

Aprobasiyası və tətbiqi. Tədqiqat işinin  əsas müddəaları və 

nəticələri həmin kafedrada, ali məktəb, ali məktəblərarası,respublika 

və beynəlxalq elmi-nəzəri konfranslardakı məruzələrdə şərh 

olunmuş,7 məqalə (2-si xaricdə), 4 tezisdə (2-si xaricdə) əksini 

tapmışdır. 

Dissertasiya işinin yerinə yetirildiyi təşkilatın adı. 
Dissertasiya işi Azərbaycan Dillər Universitetinin, Azərbaycan dilçiliyi 

kafedrasında yerinə yetirilmişdir. 

Dissertasiyanın struktur bölmələrinin ayrılıqda həcmi qeyd 

olunmaqla dissertasiyanın işarə ilə ümumi həcmi. 

Dissertasiya işi giriş (5 səhifə), “Afad Qurbanovun elmi 

yaradıcılığı” (6 səhifə), tədqiqatın əsasını təşkil edən üç fəsil (I fəsil 

(48 səhifə), II fəsil (33 səhifə), III fəsil (41 səhifə)), tədqiqatın əsas 

müddəalarını özündə əks etdirən nəticə (4 səhifə) və istifadə edilmiş 

ədəbiyyat siyahısından (11 səhifə) ibarət olmaqla 151 səhifədir. 

Dissertasiyanın (ədəbiyyat siyahısı istisna olunmaqla) işarə ilə 

ümumi həcmi 256.994-dür. 

 

TƏDQİQATIN ƏSAS MƏZMUNU 

 

Dissertasiyanın “Giriş” hissəsində mövzunun aktuallığı, 

işlənmə dərəcəsi,tədqiqatın elmi yeniliyi, nəzəri və praktiki 

əhəmiyyəti əsaslandırılır, tədqiqatın obyekti, predmeti, metodları,  

məqsəd və vəzifələri müəyyənləşdirilir, müdafiəyə çıxarılan əsas 

müddəalar təqdim olunur, tədqiqatın aprobasiyası və tətbiqi, 

dissertasiya işinin yerinə yetirildiyi təşkilatın adı, dissertasiyanın 

struktur bölmələrinin ayrılıqda həcmi qeyd olunmaqla dissertasiyanın 

işarə ilə ümumi həcmi haqqında məlumat verilir.  

Dissertasiyanın “Afad Qurbanovun elmi yaradıcılığı” adlı 

hissəsində alimin elmi, pedaqoji və ictimai fəaliyyəti  sistemləşdirilir, 

tədqiq edilir.Belə ki,müasir Azərbaycan ədəbi dilin zənginləşmisində 

və sistemli şəkildə inkişafında əvəzsiz xidmətləri olan görkəmli 

alim,linqvist,türkoloq,onomatoloq,professor Afad Qurbanovun 80 

illik ömrünün 60 ili Azərbaycan Dövlət Pedaqoji Universiteti ilə 

bağlı olmuşdur.Çoxşaxəli, zəngin, eləcə də rəngarəng yaradıcılığının 

əsasını elmi fəaliyyət təşkil edən görkəmli alim Afad Qurbanov qeyd 

etdiyimiz  məsuliyyətli, keşməkeşli, çətin yolda alimliklə müəllimliyi 

qovuşdurmağı bacarmışdır.Azərbaycan dilçiliyinin istənilən sahəsinə 

dair alimin mükəmməl və sanballı tədqiqatları,əlbəttə ki,elmə bir 

töhfədir. Ümumilikdə görkəmli türkoloq Afad Qurbanov irsi “70-dən 

çox kitab, monoqrafiya, dərslik və 500-dən artıq elmi məqalədən (o 

cümlədən Respublikadan kənarda çıxmış) ibarətdir”.3 

Qeyd etmək lazımdır ki,1970-ci ildən etibarən yüksək ixtisaslı  

həm elmi,həm də pedaqoji kadrların hazırlanmasında və Azərbaycan 

elminin inkişafında xidmətlərinə görə Afad Qurbanov “dəfələrlə həm 

                                                 
3  Afad Qurbanov.// AMEA.  ̶  Bakı:  ̶  2010.  ̶   s.16. 

ölkə başçısı, həm də Ali Sovetin Rəyasət Heyəti, Milli Elmlər 

Akademiyasının Rəyasət Heyəti və Təhsil Nazirliyi tərəfindən fəxri 

fərmanlara,təltiflərə layiq görülmüşdür”.4  

Milli Elmlər Akademiyasının müxbir üzvü,görkəmli türkoloq, 

filologiya elmləri doktoru Afad Qurbanov “1981-1989-сi illərdə 

Аzərbаyсаn Dövlət Pеdаqоji İnstitutun rеktоru vəzifəsində çаlışdığı 

müddətdə dəyərli və zəngin еlmi yаrаdıсılığını dаvаm еtdirməklə 

bərаbər Univеrsitеtin nüfuzunun аrtmаsındа və çаtışmаzlığın аrаdаn 

qаldırılmаsındа əlindən gələni əsirgəməmişdir”5. 

Afad Qurbanov (1981-1989-cu illər) Filologiya Elmləri üzrə 

Müdafiyə Şurasının və Pedaqogika Elmləri üzrə Müdafiə Şurasının 

sədri vəzifəsini layiqincə icra etməklə bərabər,zəngin,dəyərli və 

çoxşaxəli elmi yaradıcılığını davam etdirmişdir.1981-ci il 3 iyul 

tarixli fərmanla Azərbaycan SSR-in “Əməkdar elm xadimi” fəxri adı 

ilə təltif edilmiş linqvist A.Qurbanovun elmi fəaliyyəti yalnız 

Azərbaycanda deyil, eləcə də Rusiya,Türkiyə və bir çox dövlətlərdə 

də yüksək dəyərləndirilmişdir. 

Türkoloq A.Qurbanov Elmlər Akademiyası Sovet Türkoloqları 

Komitəsinin üzvü, həmçinin Tədrisi-metodiki bölməsinin sədri,eyni 

zamanda Türk onomastikası bölməsi bürosunun üzvü və həmin 

Komitənin sədr müavini vəzifələrində çalışmış,hər zaman elmi 

təşkilatçılıq bacarığı ilə seçilmişdir.  

Görkəmli alimin Azərbaycan Pedaqoji İnstitutunda həm 

keyfiyyət,həm də kəmiyyət baxımından apardığı yenidərqurma işləri 

İnstitutu yalnız Azərbaycanda deyil,bütün SSRİ-də öndə gedən təhsil 

müəssisələrindən birinə çevirməyə müvəffəq olmuşdur.Afad 

Qurbanov İnstitutun nüfuzunu artırmaq məqsədilə yeni kafedralar, 

fakültələr yaratmış, bununla yanaşı çoxmərtəbəli tədris binaları inşa 

etdirməklə ali təhsil ocağını tamamailə yenidən qurmuşdur.Beləliklə, 

İnstitutun təkcə binası deyil,həm də yataqxanaları əsaslı şəkildə təmir 

edilərək tələbələrin istifadəsinə verilmişdir.Yenidənqurma işlərinə 

xüsusi diqqət yetirən professor Afad Qurbanovun fəaliyyəti yüksək 

                                                 
4 Afad Qurbanov.// AMEA. – Bakı: – 2010. – s.52. 
5 Dilçi Afad Qurbanov.//monoqrafiya . – Bakı: – 2005. – s.8. 

qiymətləndirilmiş və “1982-ci ildə Azərbaycan SSRİ Mərkəzi 

Komitəsinin birinci katibi Heydər Əliyev Azərbaycan Pedaqoji 

İnstitutunda olmuş,Azərbaycan SSRİ Ali Soveti Rəyasət Heyətinin 

Fəxri Fərmanı ilə təltif etmiş və İnstitutun bayrağına Qırmızı Əmək 

ordeni sancmışdır”6. 

Dissertasiyada А.Qurbаnоvun həm еlmi, həm pеdаqоji, həm 

iсtimаi, həm də inzibаti fəаliyyətinin həmişə diqqət mərkəzində 

оlmasından, yüksək qiymətləndirilməsindən və müхtəlif vахtlаrdа 

fəхri fərmаnlаrа, təltiflərə lаyiq görülməsindən bəhs edilir. Gərgin və 

səmərəli əməyin  nətiсəsi оlаrаq  dilçi türkоlоq Аfad Qurbаnоv 

1983-сü ildə Аzərbаyсаn Еlmlər Аkаdеmiyаsının müхbir üzvü 

sеçilmişdir. 

Tədqiqat işində А.Qurbаnоvun müаsir Аzərbаyсаn ədəbi dili-

nin araşdırılmasında, tədrisində və inkişаfındа xüsusi хidmətləri 

tədqiq olunur.Bеlə ki, аlim hələ dərsliyi yаzаnа qədər оnа yахın 

mоnоqrаfiyа, dərslik və dərs vəsаitləri nəşr еtdirmiş və bu sаhədə 

tədqiqаtlаrın nətiсəsi оlаrаq sаnbаllı “Müаsir Аzərbаyсаn ədəbi dili” 

аdlı kitаbı elmi-pedaqoji ictimaiyyətə təqdim еtmişdir. Əsər barədə 

akademik A.N.Kononovun fikri maraqlıdır: “A.M.Qurbanovun kitabı 

yalnız Azərbaycan dili materiallarını deyil, həm də başqa türk 

dillərinin materiallarını əhatə edən mövzuları işıqlandırır”.7 

Türkoloq A.Qurbanov müxtəlif şöbələr üzrə tədqiqatlarını 

təkmilləşdirərək 1985-ci ildə dərsliyi kiril qrafikası,2003-cü ildə isə 

latın qrafikası ilə çap etdirmişdir. 

Afad Qurbanov sistemlilik yaratmaq məqsədilə nitq 

mədəniyyəti fənninin tədrisinə dair proqram tərtib etmiş və bununla 

da tələbələrin mədəni nitqə daha yaxşı yiyələnməsi  üçün dolaşıqlığı 

aradan qaldırmağı bacarmışdır. Beləliklə, ölkəmizdə təhsilin yüksək 

səviyyədə təşkil olunmasında  çoxşaxəli elmi fəaliyyətlə məşğul olan 

Afad Qurbanovun tarixi xidmətləri bəhrəsini vermişdir.Belə ki, 

görkəmli alim ilk dəfə olaraq Azərbaycanın ali məktəblərində tədris 

                                                 
6 Afad Qurbanov//AMEA. ̶  Bakı ̶  2010. ̶  səh.13 
7 Tanrıverdi, Ə. Şöhrətli xalq dilçisi // Respublika, 2009, 21 fevral, – s.4. 

olunan dilçilik fənlərini qruplaşdıraraq ardıcıllıq və sistemlilik 

yaratmağa nail olmuşdur. 

Professorun şəxsi təşəbbüsü və təşkilatçılığı ilə növbəti illərdə 

Pedaqoji Universitetdə davamlı şəkildə müxtəlif fənlər üzrə 

Ümumrespublika elmi-praktik, elmi-metodik konfranslar, elmi 

seminarlar, eləcə də müşavirələr təşkil edilmişdir.Beləliklə, seminar 

və konfranslardan əldə olunmuş materiallar  ̶ “Azərbaycan dili tədrisi 

metodikasının təkmilləşdirilməsi problemləri”(1983), “Azərbaycan 

dili”(1984), “Azərbaycanda məktəb və pedaqoji fikir tarixinin aktual 

problemləri”(1984),“Musiqi estetik tərbiyə vasitəsidir”(1984), 

“Dilçilik fənlərinin tədrisi metodikası”(1987),“Yenidənqurma və 

Azərbaycan dili məsələləri”(1988), “Ümumi dilçilik fənlərinin tədrisi 

problemləri”(1989),“İnstitut və kompüterləşdirmə problemləri” 

(1989) və sair ad altında nəşr olunaraq elmi ictimaiyyətə təqdim 

edilmişdir. 

Dissertasiyanın “Afad Qurbanov  və  ümumi dilçilik 

problemləri ” adlanan  I fəsli  iki yarımfəsildən ibarətdir.Bu fəsildə  

nəzəri və tətbiqi dilçilik problemləri tədqiqata cəlb edilir, əsas 

xüsusiyyətləri aşkara çıxarılır.Dissertasiya işində Afad Qurbanovun 

hər iki linqvistik problemi dəqiqləşdirməsi və nizama salması işi 

Azərbaycan dilçiliyi üçün həlli vacib olan məsələləri araşdırmağa 

təkan verir. Bu linqvistik problemlərin aradan qaldırılması  yalnız və 

yalnız düzgün elmi tədqiqatların aparılması nəticəsində həllini tapa 

bilər.Görkəmli alim həm tətbiqi, həm də nəzəri dilçilik 

problemlərinin tədqiqi ilə dərindən məşğul olmuş, elmə müxtəlif 

yeniliklər gətirmişdir. 

I yarımfəsil “Tətbiqi dilçilik və onun problemləri” adlanır, 

üç paraqrafı əhatə edir. 

İlk öncə deməliyik ki,Afad Qurbanov tətbiqi dilçiliyin 

qrafika, yazı, orfoqrafiya, orfoepiya, leksikoqrafiya, 

linqvotərcüməşunaslıq, biblioqrafiyayaratma şöbələrinə aid 

problemlərin həllinə toxunmuşdur.Alim“Ümumi dilçilik” dərsliyində 

(I cild) tətbiqi dilçiliyin beş şöbəsini tədqiq etmiş,daha sonra 

biblioqrafiyayaratma problemini də bu şöbələr sırasına daxil edərək 

bu istiqamətdə müxtəlif təkliflər irəli sürmüşdür. 

Birinci paraqrafda “Qrafika–yazı problemləri”  

məsələlərinə diqqət yetirilir.Qrafika tətbiqi dilçiliyin müstəqil 

şöbələrindən biri olub yazı problemlərinin müəyyən məsələlərini 

özündə əks etdirir. Həm geniş, həm də əhatəli anlayış ifadə edən 

yazıya aid hər növ məsələ qrafika ̶ yazı problemləri bölməsində çox 

aydın şərh olunmuşdur. Xüsusi tarixi özündə əks etdirən Azərbaycan 

yazısı bir çox cəhətdən Azərbaycan elmi üçün əhəmiyyətli olub 

xalqımızın dil tarixinin dəqiqləşdirilməsində, o cümlədən yazının 

tarixi kökünün araşdırılmasında əvəzsiz rol oynayır. 

Məşhur türkoloq alim, Altayşünas, əlifba islahatçısı, ictimai-

siyasi xadim, Əməkdar elm xadimi Afad Qurbanov dilçilik elminin 

inkişafında xüsusi xidmətlər göstərmiş, həmçinin ölkəmizdə əlifba 

islahatında önəmli işlərə imza atmışdır. Afad Qurbanovun dilçilik 

elmi üzrə apardığı geniş araşdırmalarında türkoloji dilçilik və əlifba 

məsələləri xüsusi və özünəməxsus yer tutur. “Türkoloji dilçilik” 

ifadəsini ilk dəfə elmə gətirən görkəmli alim Afad Qurbanovun 

“Türkoloji dilçilik”, “Türkoloji dilçiliyə dair biblioqrafiya”, “Türk 

antroponimlərinin inkişaf dövrləri”,“Ümumtürk antroponimiyası 

tarixi”, “Türk xalqlarında advermə ənənələri”, “Qədim türk adları”, 

“Ortaq türk dili” və s. əsərlərində ümumtürkoloji dilçilik problemləri 

dərindən tədqiq edilir. 

“Əlifba məsələləri” adlanan ikinci paraqrafda  latın qrafikalı 

yeni müstəqil əlifbaya keçməyin zəruriliyini faktlarla əsaslandıran 

A.Qurbanovun  bu sahədə elmi fəaliyyəti,tədqiqatları təhlil və tədqiq 

edilir.  

 Əlifba hər bir xalqın milli - mədəni sərvəti, zəruri fəaliyyət 

sahələrinin tərəqqisinə xidmət edən mədəniyyət silahıdır. 

Azərbaycanda qəbul edilmiş əlifbalar və onların işlənmə tarixləri 

alim tərəfindən geniş təhlil edilmişdir. Qeyd edilir ki, ümumiyyətlə, 

ölkəmizdə ərəb işğalından 1922-ci ilə qədər ərəb əlifbası işlədilmiş, 

1922-1940-cı illərdə latın, 1940-1992-ci illərdə kiril qrafikalı 

əlifbadan istifadə olunmuşdur. 

1992-ci ildən latın qrafikalı  müasir Azərbaycan əlifbasına ke-

çid prosesi Afad Qurbanovun təşəbbüsü sayəsində gerçəkləşdi. Alim 

latın qrafikalı Azərbaycan əlifbasının araya-ərsəyə gəlməsində böyük 

rol oynamışdır.Bütün bu faktları dərindən dərk edən Afad Qurbanov 

latın qrafikalı Azərbaycan əlifbası versiyasının qəbul edilməsi və bu 

əlifbanın tətbiqinin rəsmiləşdirilməsi üçün əlindən gələni əsirgəmədi. 

Latın qrafikalı Azərbaycan əlifbası Azərbaycan dilinin ədəbi-bədii 

xüsusiyyətlərinə də uyğun gəldiyi üçün əlverişli saymış və onun  

müsbət əhəmiyyəti  ictimaiyyətə çatdırılmışdır. 

Müstəqillik əldə etdikdən sonra Azərbaycan dilinin və yazısının 

inkişafı məqsədilə Əlifba Komissiyası yaradılmış və Əlyazmalar 

İnstitutunda Azərbaycan Elmlər Akademiyasının üzvü,professor Afad 

Qurbanovun sədrliyi ilə fəaliyyətə başlamışdır.Bu məqsədlə də 

müstəqil əlifba tərtib etmək, latın qrafikalı əlifba layihəsi hazırlamaq 

qarşıda duran əsas vəzifə idi. Bu layihədə diqqət çəkən önəmli məsə-

lələrdən biri əlifbada hərflərin müəyyən prinsip əsasında düzülüşü idi. 

“Afad Qurbanov latın qrafikalı əlifba layihəsinin məhz dilimiz səs 

sisteminə uyğun tərtib edilməsinin zəruriliyini vacib sayaraq məsələyə 

çox ehtiyatla yanaşmış, bu işdə diqqətli olmağı tələb etmiş, əlifba 

yaratmağı öz mahiyyətinə görə dövrün ictimai, siyasi və mədəni 

problemlərinin ən  mürəkkəbi, ən məsuliyyətlisi hesab etmişdir”.8 

Ortaq türk əlifbası ideyası modernləşdirilmiş türk əlifbasına 

əsaslanan bütün türk dilləri üçün vahid bir latın əlifbasının 

yaradılması ilə xarakterizə olunur. Belə ki, XX əsrin 90-cı illərində 

müasir türk xalqları üçün ortaq əlifba, ümumtürk əlifbası xüsusi 

əhəmiyyətli zərurət nəticəsində ərsəyə gəlmişdir.Türk xalqlarının 

elmi, mədəni, iqtisadi və sosial əlaqələrinin həm genişləndirilməsi, 

həm də bərpası ümumtürk əlifbasının yaradılmasında əsas məqsəd 

daşıyıcısı idi. Bu əlifba türk xalqlarının mədəni əlaqələrinin 

inkişafını daha da sürətləndirmiş, yeni istiqamət almışdır. Beləliklə, 

34 hərfdən ibarət ortaq əlifba bütün türk xalqlarının fonetik sistemi 

nəzərə alınmaqla təsdiqləndi. 

Tarixi proseslərə diqqətlə nəzər yetirdiyimiz zaman ölkəmizdə 

əlifba islahatının uzun və mürəkkəb proseslər fonunda 

gerçəkləşməsinin şahidi oluruq.Müasir dövrdə Ümumtürk əlifbasının 

                                                 
8 Qurbanov, A.M. Azərbaycan dilçiliyi problemləri / A.M.Qurbanov. – II c. – Bakı: 

Elm və həyat, – 2010. – s.41-42. 

yaradılması məsələsi öz aktuallığını qoruyub saxlamaqdadır. 

Hərflərin düzülüşündə vahidlik prinsipinə əməl edilmədiyini qeyd 

edən Afad Qurbanov ümumtürk əlifbasının yeni versiyasını tərtib 

etmişdir. Yaxın məxrəcli bəzi səsləri yanaşı verərək onun yadda 

qalması işini asanlaşdırmış, vahidlik prinsipini gözləmişdir. 

Professor A.Qurbanovun tərtib etdiyi əlifbanı nəzərədən 

keçirdikdə 34 hərfdən ibarət ümumtürk əlifbasını misilsiz mədəni 

vasitə adlandırmaq doğru olardı. Biz inanırıq ki, tezliklə Ümumtürk 

əlifbasının yaradılması problemi öz həllini tapacaqdır. Ümumtürk 

əlifbasının yaradılması türkdilli xalqların bir-birinə inteqrasiyası 

baxımından da önəmli vacib məqam sayılır.  

“Afad Qurbanov ümumi dilçilik sahəsində apardığı elmi 

araşdırmaları ilə Azərbaycan dilçiliyi ilə yanaşı, dünya və türkoloji 

dilçiliyin inkişafına öz tarixi töhfəsini vermişdir. Ölkəmizdə əlifba 

islahatının aparılmasında Afad Qurbanovun Azərbaycan Əlifba 

Komissiyasının sədri və yeni latın qrafikalı əlifbanın müəllifi kimi 

böyük xidmətləri olmuşdur”.9 

“Orfoqrafiya  problemləri” adlanan üçüncü paraqrafda  

A.Qurbanovun elmi fəaliyyətində  orfoqrafiya  problemlərinə dair 

tədqiqataları təhlil edilir.Müasir Azərbaycan orfoqrafiyasını 

araşdırarkən məlum olur ki,müəyyən orfoqrafik tələblərin 

unudulması bir sıra xoşagəlməz halların baş verməsinin başlıca 

səbəblərindəndir.Birbaşa Azərbaycan ədəbi dilinin inkişafına 

maneçilik törədən orfoqrafiyamızda olan qüsurlar məhz yararlı 

orfoqrafik sözlüyün olmaması, orfoqrafik qaydaların köhnəlməsinin 

nəticəsidir.Müasir dövrdə orfoqrafik sabitliyi qorumaq üçün ciddi 

araşdırma və nəzarət önəmlidir. 

Tətbiqi dilçilik istiqamətində müasir Azərbaycan yazısının 

orfoqrafiyası sahəsində bir sıra önəmli vəzifələrin həlli müasir 

dövrün zəruri tələbi kimi çıxış edir. Bu istiqamətdə görkəmli alim 

Afad Qurbanovun həllini vacib saydığı  bir sıra vəzifələr  

müəyyənləşdirmişdir. Bu  vəzifələri nəzərdən keçirək. 

                                                 
9 Sadıqova, S. Dilçilik elmində Afad Qurbanov irsi / S.Sadıqova. – İstanbul: 

“Imak”, – 2019. – s.7. 

1. İlk öncə tam əhatəli orfoqrafiya qaydalarının hazırlanması 

vəzifəsini professor A.Qurbanov təxirəsalınmaz vəzifələrdən biri 

kimi vurğulamış və yeni orfoqrafiya layihəsinin işlənib 

hazırlanmasını vacib saymışdır. 

2. Digər bir məsələ orfoqrafiyanın sadələşdirilməsidir. Alim 

“Azərbaycan yazısının sadələşdirilməsi naminə qoşasaitli və 

qoşasamitli sözlərin yazılışı üzərində orfoqrafik əməliyyatların 

aparılmasına xüsusi yer verilməli”10 olduğunu vacib məsələ kimi 

önə çəkir və əhəmiyyətli sayır. 

3. Orfoqrafik qaydaların geniş müzakirəsinin keçirilməsi 

məsələsi də önəmli vəzifə kimi qeyd edilmişdir. Orfoqrafik 

problemlərin həlli həm dövlət əhəmiyyəti, həm də ümumxalq işi kimi 

təzahür edir. 

4. Yeni orfoqrafik lüğətlərin yaradılması vəzifəsi müasir 

Azərbaycan yazısının orfoqrafiyası sahəsində mühüm addım ola 

bilər. Bu istiqamətdə önəmli cəhət Azərbaycan orfoqrafiyasına aid 

tam əhatəli lüğətin tərtib olunmasıdır. 

5. Orfoqrafik qaydalara düzgün əməl edilməsi məqsədilə 

müntəzəm olaraq orfoqrafik nəzarətin vacib olması məsələsidir. Bu 

isə müxtəlif yollarla həyata keçirilir. 

Dilin inkişaf qanunlarını tədqiq edən nəzəri dilçilik geniş 

məzmun xəttini  əhatə edir.Araşdırmalara əsasən  söyləmək olar ki, 

dilçiliyi ictimai elm adlandıran alimlər  yalnız praktik məqsədlər 

üçün  bu istiqamətdə aparılan tədqiqatlara, elmi mülahizələrə 

əsaslanır. Dilin  zəngin xəzinə olduğunu vurğulayan  F.de Sössür  dil 

və nitqin ayrı-ayrı anlayış olması fikrini ilk dəfə irəli sürərək dili 

maddilikdən  tamamilə məhrum etmişdir. Daim milli səciyyə daşıyan 

dilin digər ictimai hadisələrdən ümumbəşəri olmaması ilə seçildiyi 

vurğulayan Ağamusa Axundov Azərbaycan dilində spesifik 

xüsusiyyətləri ilə seçilən linqvistik hadisələrlə qarşılaşdığını 

vurğulayır. A.Axundov dilin təfəkkür, cəmiyyət, nitqlə qarşılıqlı 

əlaqəsini,o cümlədən daxili quruluşu məsələlərini tədqiqata cəlb 

                                                 
10 Qurbanov, A.M. Azərbaycan dilçiliyi problemləri / A.M.Qurbanov. – II c. – 

Bakı: – Elm və həyat, – 2010.–s.138 

edərək dilin nəzəri məsələlərində ümumilik,qaydalılığın güclü 

olduğunu  vurğulayır. 

I fəslin ikinci  yarımbölməsi  “Afad Qurbanov və nəzəri 

dilçiliyin problemləri”ni əks etdirir. Nəzəri dilçilik problemlərinin 

araşdırılmasında və həlli istiqamətində professor Afad Qurbanovun 

yaradıcılığı öz konseptuallığı ilə seçilir. Bu ondan irəli gəlir ki, alim 

uzun müddət ümumi dilçiliyin əsas problemləri ilə bağlı tədqiqatlar 

aparmışdır. Bu tədqiqatların davamı olaraq ümumi dilçiliklə bağlı 

müxtəlif kitablar, dərsliklər, vəsaitlər nəşr olunmuşdur.1972-ci ildə 

nəşr edilmiş “Ümumi dilçilik məsələləri”,1976-cı ildə “Dilçiliyin 

sistemi”, “Dilçiliyin tarixi” əsərləri,1977-ci ildə “Ümumi dilçilik” 

dərsliyi, 1989, 1993, 2004, 2010-cu illərdə nəşr olunmuş ikicildlik 

“Ümumi dilçilik” monoqrafiyası, habelə rus dilində “Общее 

языкознание” və  türk dilində “Genel dil bilimi” və s.əsərlərində  

alimin dilçiliyin  nəzəri problemləri ilə bağlı  mülahizələri əksini 

tapmışdır. Bu əsərlərində professorun dilçilik elmi, onun mahiyyəti, 

dil və təfəkkürün əlaqəsi, dilçiliyin sahələri, dilçiliyin şöbələri və 

onların aktual problemləri araşdırılmışdır. Xüsusilə, dilçilik elmi və 

onun tədqiqat  obyekti, nəzəri və tətbiqi dilçilik, tədqiqat metodları, 

dilçiliyin sahələri, ümumi dilçiliyin aktual problemləri nəzəri 

səviyyədə tədqiq edilmişdir.S.A.Sadıqovanın qeyd etdiyi 

kimi,“Azərbaycan dilçiliyində ümumdilçilik problemləri sahəsindəki 

ilk ciddi elmi araşdırmalar professor Afad Qurbanovun adı ilə 

bağlıdır”.11 

Qeyd etdiyimiz hər bir sahənin tədqiqi nəzəri dilçilik 

problemlərinin həllinə yönəlmişdir. Nəzəri dilçilik problemlərinin 

araşdırılmasında linqvist alim həssaslıqla yanaşmış,həlli 

istiqamətində öz elmi töhfəsini vermişdir. 

XX əsrin 20-ci illərində “Ural-Altay dil ailəsi”  bir ailə kimi 

verilir və buraya türk monqol-mancur dil qrupları daxil edilirdi. 

Lakin A.Qurbanov yaradıcılığında Altay dilləri ailəsində türk 

                                                 
11 Sadıqova, S. Dilçilik elmində Afad Qurbanov irsi / S.Sadıqova. – İstanbul: 

“Imak”, – 2019. – s.160. 

dillərinin mövqeyi yeni istiqamətdə müəyyənləşdirilmiş və bu dillər 

ailəsinin türk dilləri, monqol dilləri, mancur dilləri qruplarından və 

yapon, koreya dillərindən ibarət olduğunu göstərməsi elmi baxımdan 

əsaslandırılmışdır. Bununla yanaşı, türk dilləri qrupunun və yarım-

qruplarının dəqiqləşdirilməsi ilə bağlı yeni konsepsiyalar da irəli 

sürülmüşdür.Müəllif  ümumi dilçilik problemlərinin araşdırılmasında 

qədim Hind, Çin, Yunan, Roma dilçiliyi ilə yanaşı, haqlı olaraq, şərq 

dilçiliyindən və onun nümayəndələrdən bəhs etmişdir.Linqvist Afad 

Qurbanovun orta əsr dilçiləri sırasında Mahmud Kaşğariyə  geniş yer 

verməsi və onu türk dilçisi hesab etməsi təqdirəlayiqdir.Onun orijinal 

mövqeyi onda özünü göstərir ki, bir sıra alimlər ərəbcə yazdığı üçün 

M.Kaşğarinin ərəb dilçiliyi nümayəndəsi hesab etdikləri halda, o, 

Kaşğarini türk oğlu olub, əsərlərini türk dillərinə həsr etdiyini 

göstərir. Müəllif intibah dövründə dilçiliyin inkişaf istiqamətləri 

haqqındakı,dövrün dilçiliyi haqqında geniş və ətraflı məlumat 

vermişdir. 

Afad Qurbanov dünya dillərinin geneoloji bölgüsündə 

özünəməxsus bir mövqe tutmuş, onun dilçilik üçün ən çətin və 

maraqlı olan problemlərini şərh etmişdir. Dünya dilçiliyinin inkişaf 

tarixinin dövrləşdirilməsi yeni aspektdə verilmiş, onun təsnifatı dəqiq 

şəkildə əsaslandırılmış və iyirmiyə qədər dil ailəsi haqqında geniş 

şəkildə məlumat ilk dəfə verilmişdir. Müəllif dilin mənşəyi 

məsələsini nəzəri dilçiliklə bağlı konsepsiyalar əsasında izah 

etmişdir.  

Bu yarımfəsil 1 paraqrafdan ibarətdir. Paraqrafda Afad 

Qurbanovun elmi yaradıcılığında “Funksional üslublar və onların 

təsnifi məsələsi” tədqiq edilir.Funksional üslubların yaranmasında, 

formalaşmasında milli mədəniyyətin, adət-ənənənin, dövlət 

quruluşunun, dil siyasətinin çox böyük rolu vardır.Eyni yaranma 

tarixinə malik olmayan funksional üslubların təbii olaraq fəaliyyət 

dairəsi, tərkibi, vəzifəsi də fərqlidir.Dünya dillərində yazıyaqədərki 

və yazıdan sonrakı dövrü əhatə edən funksional üslubların yaranma 

tarixini araşdırarkən  nə qədər qədim tarixi keçmişə malik olmasının 

şahidi oluruq.Təbii ki, hər bir dil zəngin üslubi imkanlara malikdir. 

Üslub sözlərin ifadəli seçimi, frazeoloji, sintaktik quruluşları, bəzən 

tələffüz və morfoloji xüsusiyyətlərinin fərdi xüsusiyyətləri ilə 

xarakterizə olunur.Üslub dilin məzmunca və formaca 

özünəməxsusluğudur. 

“Afad Qurbanovun Müasir Azərbaycan ədəbi dili və onun 

struktur elementlərinə dair tədqiqatları” adlanan II fəsildə 

dilçiliyimizin inkişafında, dilimizin hərtərəfli araşdırılması və 

tədrisində böyük xidmətləri olmuş  linqvist A.Qurbanovun müasir 

Azərbaycan ədəbi dilinin və onun struktur elementlərinin tədqiqinə 

ciddi yanaşmasından bəhs edilir. 

Dil mənəviyyatın özüdür.Mənəvi aləmi öyrənmək onun nə 

dərəcədə zəngin olduğunu araşdırmaq dilin inkişaf yolu və 

məqsədidir.Mənəviyyatın formalaşdığı cəmiyyət isə dilin inkişafına 

təsir etdiyi qədər, həm də onu istiqamətləndirir. Cəmiyyətdə inkişaf 

yolu keçən  dil hər bir xalqın milli şüurunu özündə əks etdirir ki, bu 

da dilin hansı istiqamətdə yenilənməsi, zənginləşməsi deməkdir. 

Müasir Azərbaycan ədəbi dilinin tədqiqi üçün Respublikamızda 

hər cür geniş şərait yaradılmışdır. Xüsusi tədqiqat obyektinə çevrilən 

Azərbaycan dili XX əsrdə daha geniş dairədə öyrənilməyə başlanıl-

mışdır.B.Çobanzadə, Ə.Dəmirçizadə, Ə.Əfəndizadə, Ə.Orucov, 

A.Vəliyev, Ə.Mahmudov, Ə.Abdullayev, T.Hacıyev, Y.Seyidov, 

Q.Kazımov, Q.Qeybullayev, F.Zeynalov, Z.Budaqova, M.Adilov, 

H.Bayramov, Ə.Tanrıverdiyev və s. alimlərimizin Azərbaycan dilinin 

inkişafında, öyrənilməsində, tədqiqində, zənginləşməsində müstəsna 

xidmətləri olmuşdur. 

Dil həm çoxcəhətli, həm də mürəkkəb ictimai hadisədir. Dil 

bilavasitə mənəviyyatla bağlıdır.Məlumdur ki, dil daim dəyişir. 

Dillərin hər biri özü-özlüyündə zəngin tərkibə, müxtəlif quruluşa və 

geniş ifadə imkanlarına malikdir.Həm fərqli, həm də mürəkkəb 

işarələr sisteminə malik olan dil cəmiyyət üzvləri arasında ünsiyyətə 

xidmət etməklə yanaşı,mədəniyyətlərin qarşılıqlı öyrənilməsinə 

xidmət edir. 

Azərbaycan dilinin yaranması və bugünkü səviyyəyə qalxması 

Azərbaycan xalqının tarixi ilə möhkəm bağlıdır və mürəkkəb 

proseslər nəticəsində millilik xüsusiyyətini qoruyub saxlaya 

bilmişdir. 

Hazırda Azərbaycan dili Azərbaycan xalqının milli dili, 

Azərbaycan Respublikasının rəsmi dövlət dilidir.Və biz bu gün bütün 

ruhumuzla dilimizin millilik xüsusiyyətini qorumalı və yad 

ünsürlərin dilə təsirinin qarşısını almalıyıq.  

Elmi tədqiqat işində linqvist Afad Qurbanovun 1968-ci ildə 

“Müasir Azərbaycan ədəbi dili” mövzusunda dissertasiya müdafiə 

edərək filologiya elmləri doktoru alimlik dərəcəsini alması qeyd 

edilir. Professor A.Qurbanovun müasir Azərbaycan ədəbi dilinin 

inkişafına təkan verən dərsliyində fonetika, qrafika, leksikologiya, 

semasiologiya, frazeologiya, onomalogiya, derivatologiya və başqa 

sahələri əhatə edən geniş və özünəməxsus fikir mülahizələri yer 

alır.Beləliklə,“A.Qurbanovun bu araşdırmasındakı orijinal və 

obyektiv fikirləri, mülahizələri artıq dilçiliyimizdə yeni-yeni 

tərəfdarlarını tapmış, bu günümüzün nailiyyəti sayılır”.12 

II fəsil iki yarımfəsildən ibarətdir.Birinci yarımfəsil  

“A.Qurbanovun Azərbaycan dilinin fonetikası haqqında 

araşdırmaları”adlanır.Afad Qurbanovun elmi yaradıcılığında 

kəmiyyət və keyfiyyət etibarilə bir-birindən fərqlənən fonemlər 

sistemi, sait və samitlər, onların növləri, fonetik hadisə və qanunlar, 

heca,vurğu məsələlərinin tədqiqi təhlil  olunur.Məlumdur ki,ahəng 

qanunu dilimiz üçün çox əhəmiyyətli sayılır. Bu qanun qədim yazılı 

abidələrimizdən bu günə qədər özünü qoruyub saxlamış,xüsusi 

əhəmiyyətini itirməmişdi.Ahəng qanununun ilk dəfə türk dillərində 

əksini tapması məsələsi   görkəmli türkoloq M.Kaşğarinin “Divanü 

lüğat-it-türk” əsərində yer alır. 
 Heca elə bir fonetik vahiddir ki,danışıq nitqində sözləri çox asan 

şəkildə ən kiçik fasilələrə ayırır.Hecaların sayı ilə sözdəki sait səslərin 

sayı fərqli ola bilər.Məsələn: tə-əc-cüb [tə:ccüb],tə-əs-süb [tə:ssüb]. 

Azərbaycan dilində heca sait hərflər vasitəsilə yaranır. Müasir 

Azərbaycan ədəbi dilində vurğunun xüsusi rolu vardır. Belə ki, 

vurğunu düzgün və yerli-yerində işlətmək orfoepiyada çox mühüm 

əhəmiyyət daşıyır. 

                                                 
12 Məmmədov, İ. Müasir Azərbaycan ədəbi dili: Afad Qurbanovun yeni adlı kitabı 

haqqında // – Bakı: Respublika, 2004, 6 yanvar. – s.8. 

 “A.Qurbanovun Azərbaycan dilinin leksikalogiyası 

üzərində tədqiqatları”adlanan ikinci yarımfəslində dilimizin 

zəngin lüğət tərkibinə müxtəlif mövqedən yanaşaraq qruplaşdırması 

və tədqiqi  təhlil olunur. İkinci yarımfəsil iki paraqrafdan ibarətdir. 

Birinci paraqrafda “Lüğət fondu və lüğət tərkibi”,ikinci 

paraqrafda “Lüğət tərkibindəki sözlərin məna qrupları” 

tədqiqata cəlb edilir. 

         Rəngarəng və daim zənginləşən, yeniləşən söz yığımından 

ibarət olan dilimizin lüğət tərkibinə müxtəlif mövqedən yanaşaraq 

qruplaşdırmaq və tədqiq etmək mümkündür. Belə ki, real hadisə, hal, 

hərəkət və əşyaları ifadəsi zamanı öz mənalarında işlədilən sözlərin 

bir qismi, həm də məcazi mənada da istifadə edilir. Hər iki məna 

arasında əlaqə olduğunu qeyd edən prof.A.Qurbanov sözlərin məcazi 

mənada işlənilməsindən asılı olaraq çoxmənalılığın yaranmasına 

gətirib çıxarır. 

A.Qurbanov düzgün olaraq dilin leksik tərkibini inkişaf 

etdirməkdə sözlərin mənasının dəyişilməsi, məcazilik daşıması 

prosesini xüsusi vurğulamışdır. O, hər hansı məna incəliyini yeni söz 

yaratmadan belə mövcud olan sözlərlə ifadə etməyin mümkünlüyünü 

qeyd etmişdir. 

Dildə mövcud olan hər bir söz ilkin mərhələdə təkmənalı 

olmuş, müəyyən tarixi proseslə, dilin daxili inkişafı ilə bağlı olaraq 

tədricən çoxmənalılıq əmələ gətirmişdir. Müxtəlif məna çalarlığı 

çoxmənalı sözlərdə nə qədər çox olursa olsun, ilkin həqiqi məna 

üzərində formalaşan sözlər əsas məna sayılır. Sabit söz 

birləşmələrinin əmələ gəlməsində çoxmənalı sözlərdəki məcazi 

mənaların mühüm əhəmiyyəti var. Belə ki, dildə hazır şəkildə olan 

frazeoloji birləşmələr məcazi məna daşıyıcısıdır. Bütün dillərlə yeni 

səviyyədə işləklik qazanmayan çoxmənalı sözlər hər bir dilin milli 

xüsusiyyətinə söykənərək formalaşır. 

Şübhəsiz, dil insanların keçmişdən bu günə qədər varlığında 

əhəmiyyətli rol oynayan ən vacib ünsürlərdən biridir. Dillərin 

zənginliyi üçün bir  çox meyar olsa da, bunlardan ən diqqətəlayiq söz 

ehtiyatıdır. Bununla birlikdə, lüğət dillərdəki sözlərin sayının 

kəmiyyət əks olunması baxımından dili tamamilə dərk edən bir 

termin kimi görünmür. Dil işləndikcə zənginləşir, konsepsiyası və 

əhatə dairəsi genişlənir. Dilin zənginliyindən düzgün istifadə etmək 

üçün dilin ifadə gücünü və onun ifadə üsullarının müxtəlifliyini 

anlamaq lazımdır. Linqivist alim dilin saflığının qorunması və 

zənginləşməsi prosesində bədii dilin böyük rol oynadığını anlayırdı 

və müvafiq məsələ ilə bağlı öz fikrini aşağıdakı tərzdə ifadə 

edirdi:“Bədii dil bütün janrlarda söz azlığını, fikir genişliyini sevir. 

Ona görə də bacarıqlı yazıçılar dilin təmizliyini qoruyur, alınma və 

gəlmə sözləri ancaq zəruri ehtiyac duyulanda işlədirlər. 

Ümumiyyətlə, yazıçı yaradıcılığının lüğət əlvanlığı dil zənginliyidir, 

bədii yaradıcılıq axtarışıdır, təzə sözlər də bu prosesdə yaranır, 

ümumi dilin zənginləşməsinə xidmət edir”.13 

 Hər bir şöbəni dərindən təhlil edən, dilimizin inkişafına, zən-

ginləşməsinə və təkmilləşməsinə xidmət edən görkəmli alim buna 

nail olmağı bacarmışdır. Beləliklə, professor A.Qurbanovun “Müasir 

Azərbaycan ədəbi dili” dərsliyi külli miqdarda dil faktlarını əhatə 

edir.Bu,Respublikada uzun illər istifadə edilən yeganə dərslikdir ki, 

ali pedaqoji məktəblərin filologiya və digər fakültələrində geniş 

tədris olunan kitaba çevrilmişdir.Həmin əsərdən xarici dövlətlərin də 

dilçi alimləri istinad mənbəyi kimi faydalanırlar”.14 

Dissertasiya işində A.Qurbanovun Azərbaycan ədəbi dilinin 

tədqiqi istiqamətində apardığı araşdırmaları işıqlandırılır.Alim  ədəbi 

dilin fonetik sistemini,leksik vahidlərini tədqiqata cəlb etməklə bir 

sistem yaratmış və onların istifadə dairəsini kəmiyyət və keyfiyyətcə 

müəyyənləşdirmişdir. 

“Afad Qurbanovun Azərbaycan onomalogiyasının təşək-

külü və inkişafında rolu” adlanan III fəsildə xüsusi adlar və onların 

Azərbaycan dilçiliyi tarixində və türkoloji dilçilikdə yeni və xüsusi 

bir mərhələ kimi tədqiqata cəlb edilməsi məsələsi araşdırılır.  

                                                 
13 Qurbanov, A.M. Bədii mətnin linqvistik təhlili / A.M.Qurbanov.  – Bakı: – 

Nurlan, – 2005. – s.29. 
14 Kərimov, M.Görkəmli dilçi-alim.// – Bakı:Azərbaycan müəllimi,2010,26 

sentyabr, – s.4 

Azərbaycan onomalogiyasının təşəkkül tarixini izləmək, onun 

tədqiqi ilə sistemli şəkildə məşğul olmaq və ən əsası elmi məktəb 

yaratmaq onomatoloq Afad Qurbanovun adı ilə bağlı olması elmi 

faktlarla əsaslandırılır.  

III fəslin birinci yarımfəslində “Müasir Azərbaycan dilinin 

onomastik sistemi” tədqiq edilir.Görkəmli türkoloqun 1956-cı ildə 

çap olunmuş “Azərbaycan şəxs adlarının xüsusiyyətləri” adlı 

məqaləsi Azərbaycan onomalogiyasına dair ilk əsər sayılır. 

Onomalogiya sahəsində düzgün və sistemli araşdırmalar aparan alim 

Azərbaycan onomalogiyasının müstəqil bir şöbə kimi əsasını 

qoymuşdur. “Onomastik leksikaya daxil olan söz qrupları müəyyən 

ictimai-tarixi inkişafın məhsulu olub mənsub olduğu xalqın həyatını 

əks etdirən əvəzsiz söz sərvətidir. Onomastik leksikanın hərtərəfli 

tədqiqi müasir dil,dialektologiya, dil tarixi və s. sahələrin öyrənilməsi 

üçün çox mühüm əhəmiyyət kəsb edir”.15 

Professor Afad Qurbanovun gərgin səyi və əməyi sayəsində 

Azərbaycan Dövlət Pedaqoji Universitetində Azərbaycan Onomas-

tika Cəmiyyəti və Onomastika Elmi Mərkəzi yaradılmışdır, 

“Onomastika” adlı elmi-onomastik jurnal nəşr etdirilmişdir. 

İkinci yarımfəsildə “Onomalogiya və onun şöbələri” təhlil 

olunur. Dissertasiya işinin üçüncü fəslinin ikinci yarımfəsli yeddi 

paraqrafdan  ibarətdir. Onomatoloq onomastik vahidləri,yəni xüsusi 

sözləri həm struktur,həm də mahiyyət etibarilə antroponim, 

etnonim, toponim, hidronim, zoonim, kosmonim, ktematonim 
kimi müstəqil qruplara ayırır. Hər bir qrup haqqında müfəssəl 

araşdırma aparan dilçi alimə görə bu onomastik vahidlərin meydana 

gəlməsində, leksik-semantik baxımından müxtəlifliyində təbii şərait 

mühüm rol oynamışdır.Alim təkcə ölkəmizdə deyil, qonşu ölkələrdə 

də Azərbaycan dilində olan onomastik vahidlərin, xüsusilə də 

Azərbaycan dilində işlənən toponimlərin araşdırılmasına diqqət 

yetirir,eyni zamanda yayılma arealının nə qədər geniş olduğunu 

nəzərə çatdırırdı.A.Qurbanov dilimizin lüğət tərkibinin 

                                                 
15 Səfərov, M. Azərbaycan onomastikasının fundamental tədqiqi // – Bakı: 

Respublika, 2005, 5 fevral, – s.7. 

zənginləşməsində qədim qəbilə və tayfa adlarının da özünəməxsus 

rol oynadığını qeyd edirdi.Alimin fikrincə, Azərbaycan dili digər 

xalqların dilini də zənginləşdirir,digər xalqlarda yeni şəxs adlarının 

meydana gəlməsinə vəsilə olur.Onomatoloq Afad Qurbanov bu 

prosesə misal kimi Azərbaycan şəxs adlarının gürcü dilinə təsir 

etməsi faktını göstərir. 

Onomalogiya haqqında müxtəlif fikirlər mövcuddur. Onu xüsusi 

elm hesab edənlər də az deyil.Lakin A.Qurbanov mövzu və məqsədinə 

görə onomalogiyanı xüsusi elm deyil, dilçiliyin müstəqil şöbəsi 

adlandırmış,dilin lüğət tərkibində onomastik leksikanın əhəmiyyətli 

mövqeyini nəzərə alaraq hətta türkoloji dilçilikdə təsadüf edilməyən 

onomastik vahidlərin təsnifini vermişdir. 

Onomalogiyaya dair onlarca kitab, monoqrafiya, yüzə qədər 

məqalə müəllifi olan Afad Qurbanov onomalogiya məktəbinin 

yaradıcısı sayılır. Belə ki, dünya şöhrətli dilçi alimin 1988-ci ildə 

nəşr edilmiş “Azərbaycan dilinin onomalogiyası” adlı monoqrafiyası 

“1989-cu ildə Dövlət mükafatına layiq görülmüş”16 onomastik 

vahidləri həm elmi, həm də nəzəri istiqamətdə şərh edən ən sanballı 

əsərlərindəndir. 

Dövlət mükafatı laureatı, filologiya elmləri doktoru, professor 

Afad Qurbanovu onomalogiya məsələləri daim düşündürmüş, 

narahat etmiş və bunun nəticəsi olaraq 2004-cü ildə “Azərbaycan 

onomalogiyasının əsasları” adlı iki cilddən ibarət onomastika 

məsələlərindən bəhs edən əsərini nəşr etdirmişdir. Həm Azərbaycan, 

həm də türkoloji dilçilikdə ilk dəfə olaraq xüsusi adların ətraflı 

şəkildə linqvistik tədqiqindən bəhs edən əsər həm də onomastik 

təlimin nəzəri əsaslarını şərh edir.  
Zəngin lüğət tərkibinə malik olan müasir Azərbaycan ədəbi dili 

bugünkü gündə inkişaf etmiş dillər sırasına adını yaza bilmişdir. 

Araşdırmalara əsaslanaraq dilimizin lüğət tərkibinin böyük bir qatını 

onomastik leksika, yəni xüsusi adlar silsiləsi təşkil etdiyini söyləmək 

olar. 

                                                 
16 Afad Qurbanov. //AMEA.– Bakı: – 2010. – s.35. 

Onu da qeyd etmək lazımdır ki,şəxs adları insanları 

fərqlənməyə və fərdiləşdirməyə kömək edir.Mənsub olduğu xalqın 

həyatını, tarixini özündə ehtiva edən onomastik leksika dilçiliyin 

müxtəlif sahələrinin tədqiqində və öyrənilməsində əvəzsiz elm sahəsi 

sayılır. 

Soyad aid olduğu insanın keçmişi, kökü, mənsub olduğu nəsli 

haqqında təsəvvür yaradır.Azərbaycan onomastik leksikasında 

antroponimik vahid sayılan soyadların işlənməsi yaxın keçmişə 

təsadüf edir. Belə ki, soyadlar XIX əsrdən təşəkkül tapmış və 

özünəməxsusluğu ilə seçilmişdir. Lakin soyadaqədərki dövrdə ad, 

ləqəb, təxəllüs kimi formalar aparıcı rol oynamışdır. 

Professor Afad Qurbanov XIX əsr materiallarına əsasən 

soyadların “Azərbaycan Onomalogiyasının əsasları” kitabında 

qrammatik formalarını qeyd etmiş, doğru olaraq soyadı Azərbaycan 

antroponimlər sistemində qanunauyğunluq kimi göstərmişdir.  

Azərbaycanın toponimik sistemini təhlil edərkən məlum olur 

ki, toponimlər obyektin xüsusiyyəti və görünüşü baxımında da fərqli 

və rəngarəngdir. “Müasir Azərbaycan ədəbi dili” dərsliyində Afad 

Qurbanov məhz bu xüsusiyyəti nəzərə alaraq toponimik vahidlərin 

qruplaşması məsələsini qeyd etmişdir. 

Müxtəlif quruluşa malik coğrafi obyekt adlarını tədqiqat 

obyektinə çevirən toponimlər dilimizdə zəngin lay təşkil edir. Bu isə 

birmənalı şəkildə Azərbaycan ərazisinin qədim tarixə malik olmasına 

söykənir. Dilçilikdə müxtəlif ilklərə imza atan Afad Qurbanov 

toponimləri hərtərəfli tədqiq etmiş və müxtəlif növlərini 

müəyyənləşdirmişdir. Həqiqətən də“toponimik tədqiqatın qiyməti 

həmin tədqiqatdan alınan nəticələrin xalqın və onun dilinin 

yaranması və formalaşması probleminin həllinə kömək 

etməsindədir”17. 

Görkəmli alim Afad Qurbanovun zəngin elmi irsi müasir 

dövrdə də öz əhəmiyyətini itiməmişdir. Professorun kosmonimlər 

haqqında irəli sürdüyü fikirlər bu gün də tədqiqatçılar üçün dəyərli 

                                                 
17 Qurbanov, A.M. Müasir Azırbaycan dili.Icild [II cilddə] // – Bakı: – 2010. – 

s.285 

bir mənbə, etibarlı məxəz rolunu oynayır və birbaşa dilçiliyin 

inkişafına yönəlmişdir. 

Beləliklə,“Azərbaycan onomalogiyasının əsasları” adlı əsərin I 

cildi onomalogiyanın ümumnəzəri məsələlərindən, onomalogiyanın 

əsasları ilə bağlı problemlər, elmi əlaqələr, onomastik mənbə və 

məxəzlərin aydınlaşdırılması və öyrənilməsi, materialların toplanma-

sının forma və üsulları, tədqiqat metodları,onomastik lüğət problemi, 

onomolinqvistik elmi-tədqiqatların təşkili və əhəmiyyəti, Azərbaycan 

onomastikasının öyrənilməsi tarixi, müasir Azərbaycan ədəbi dili 

onomastik leksikasının tərkibi adlı fəsillərlə əhatə olunmuşdur. Qeyd 

olunan hər bir sahə professor A.Qurbanov tərəfindən dəqiqliyinə və 

incəliyinə kimi aydınlaşdırılmış, onomalogiyanın dilçilikdə yeri və 

əhəmiyyəti qeyd edilmişdir. Eyni adlı əsərin II cildində isə 

Azərbaycan dili onomastik vahidlərinin təsnifi, yaranması və dəyiş-

məsi, poetik və üslubi xüsusiyyətləri, orfoepik və orfoqrafik prob-

lemləri ətraflı və dolğun şəkildə şərh edilmişdir. Alimin bu əsəri 

təkcə Azərbaycan dilçiliyinə deyil, həm türkoloji dilçiliyin, həm də 

dünya dilçiliyinin inkişafına böyük töhfə sayılır. 

Dissertasiyanın “Nəticə” hissəsində tədqiqat prosesində əldə 

olunmuş qənaətlər ümumiləşdirilmişdir.Tədqiqat aşağıdakı nəticələri 

xüsusi qeyd etməyə əsas verir: 

1.   Azərbaycanın daş və qayaüstü yazı nümunələrini linqvistik 

aspektdən tədqiqata cəlb etmək ideyası məhz professor Afad 

Qurbanova məxsusdur.Professora görə hadisə, hərəkət, yürüşü əks 

etdirən piktoqrafik yazı nümunələrinə yazılı abidələrimizdə yetərincə  

rast gəlmək mümkündür.Alim ümumtürk yazı abidələrinin və yazı 

tarixindən bəhs edən müxtəlif məzmunlu əlyazmaların tədqiqata cəlb 

edilməsini vacib saymışdır.Afad Qurbanovun mürəkkəb problemləri 

sadə formada interpretasiya etmək qabiliyyəti, elmi-nəzəri 

fikirlərinin özünəməxsusluğu dünya və türkoloji dilçiliyin inkişafına 

töhfəsini vermişdir. 

2. Afad Qurbanov dilçiliyin aktual məsələlərini, müasir 

dilçiliyin qarşısında duran nəzəri və elmi problemlərin 

perspektivlərini müəyyənləşdirərkən  Azərbaycan dilçiliyinin 

inkişafına dair məsələlərə elmi faktlarla aydınlıq gətirmişdir. 

Professor müasir Azərbaycan əlifbasının ərsəyə gəlməsində böyük 

rol oynamışdır.Belə ki,Azərbaycan əlifbasının tərtib edilməsi 

bilavasitə Afad Qurbanovun adı ilə bağlıdır.Latın qrafikalı  

Azərbaycan əlifbası versiyasının qəbul edilməsi və bu əlifbanın 

tətbiqinin rəsmiləşdirilməsi üçün əlindən gələni əsirgəməyən alim 

qəbul olunacaq əlifbanın Azərbaycan dilinin ədəbi-bədii 

xüsusiyyətlərinə uyğun gəldiyini elmi faktlarla əsaslandırmışdır. 

Beləliklə,müasir dövrdə ölkəmizdə latın qrafikalı Azərbaycan 

əlifbasının tətbiq edilməsində Afad Qurbanovun oynadığı rol 

əvəzsizdir. 

3.  Afad Qurbanov Azərbaycan dilçiliyinin çoxşaxəli, zəngin, 

fundamental inkişafında müstəsna xidmətləri olan ensiklopedik dilçi 

alim,türkoloqdur.Ümumi dilçiliyin həm nəzəri, həm də tətbiqi 

sahələrinin inkişafinda,tədqiqində əvəzolunmaz rol oynayan alimin 

dilçiliyin müxtəlif problemlərinə həsr olunmuş sanballı əsərləri 

Azərbaycan dilçilik elmi salnaməsinə  ən böyük töhfələrdən biridir. 

Annotasiyalı biblioqrafiya sahəsində ilk dəfə olaraq Afad Qurbanov 

“Azərbaycan onomalogiyasına dair ilk annotasiyalı biblioqrafiya” 

(2000) vəsaitini qələmə almış və bunun müasir Azərbaycan 

dilçiliyində dilçi tədqiqatçıların faydalana biləcəyi vasitə olduğuna 

diqqət çəkmişdir. 

4.  Afad Qurbanovun ümumi dilçilik və onun problemlərinin 

tədqiqi və təbliği işində apardığı elmi araşdırmaları dilçiliyin bu 

sahəsini konseptual səviyyəyə yüksəldir.Dilçilik elminə böyük 

töhfələr vermiş türkoloqun elmi irsinin araşdırılması,dilçilik 

görüşlərinin,elmi yaradıcılığının dərindən incələnməsi və bu irsin 

gələcək nəsillərə ötürülməsi Azərbaycan dilinin inkişafı baxımından 

olduqca zəruridir.Bu səbəbdən Afad Qurbanov nitq hissələrinin 

təsnifi məsələsinə çox diqqət və həssaslıqla yanaşmış, bu istiqamətdə 

elmi araşdırmalar aparmışdır.Professor nitq hissələrinin təsnifini 

özünəməxsus şəkildə tərtib etmişdir. Tədqiqatlara əsasən kiçik yaşlı 

uşaqların dilində işlənən uşaq sözləri,ritmik sözlər,imperativ sözlərin 

qeyri-müəyyən nitq hissəsinə aid edilməsini digər nitq hissələri 

sırasına daxil ola bilməməsindən irəli gəldiyi vurğulanmışdır. 

Professor Afad Qurbanovun qeyri-müəyyən şəkildə qalan sözləri  

qeyri-müəyyən nitq hissəsi kimi qruplaşdırması təqdirəlayiq  hal 

sayılır. 

5.  Ümumi dilçilik sahəsində yeni elmi konsepsiyalar nəinki 

Azərbaycan dilçiliyi, eləcə də dünya və türkoloji dilçiliyin inkişafina 

öz töhfəsini verir.Görkəmli alim həm tətbiqi, həm də nəzəri dilçilik 

problemlərinin tədqiqi ilə dərindən məşğul olmuş,başqa elm sahələri 

ilə möhkəm əlaqəsini əsaslı dəlillərlə şərh edərək elmə müxtəlif 

yeniliklər gətirmişdir. 

6.  Afad Qurbanov Azərbaycan dövlət müstəqilliyini bərpa 

etdikdən sonra Müasir Azərbaycan ədəbi dilində latın qrafikalı 

əlifbaya keçməyin zəruriliyini elmi faktlarla əsaslandıran ilk 

alimdir.Dilçi alim əlifbada hərflərin sıralanma məsələsini təhlil 

edərkən bu problemin həm Azərbaycan, həm də digər əlifbalarda 

mövcud olduğunu qeyd etmişdir.Hərflərin düzülüşündə vahidlik 

prinsipinə əməl edilmədiyini vurğulayan alim ümumtürk əlifbasının 

yeni versiyasını tərtib etmişdir.Ümumtürk əlifbasının yaradılması 

məsələsinin aktuallığı Afad Qurbanovun elmi yaradıcılığında xüsusi 

yer tutur. Ümumtürk əlifbasının yaradılması türkdilli xalqların bir-

birinə inteqrasiyası baxımından da vacib məqam sayılır.  

7.  Azərbaycan ədəbi dilinin fonetik sistemində sadəlik və 

varislik prinsipinin gözlənilməsi fonetik xüsusiyyətin əsas tələb və 

özəlliyini qoruyub saxlayır.Afad Qurbanov s, ms, sm, smm, msm, 

msmm heca tiplərini Azərbaycan ədəbi dilinin milli söz ehtiyatına aid 

olduğunu nümunələr əsasında əsaslandırmışdır.Heca tiplərinin inkişa-

finda və dəyişməsində alınma sözlərin xüsusi rol oynadığını elmi 

faktlarla sübut etmişdir. 

8.   Rəngarəng və daim zənginləşən, yenilənən söz yığımından 

ibarət olan dilimizin lüğət tərkibinə müxtəlif mövqedən yanaşmaq, 

qruplaşdırmaq və tədqiq etmək mümkündür.Dilimizin zəngin lüğət 

tərkibinə daxil olan söz və ifadələri konkret məna qrupları ilə 

məhdudlaşdırmaq olmaz.Çünki yenilənən, dəyişən, zənginləşən 

dilimizin inkişaf konsepsiyası fəaliyyət strategiyasının özülünü 

müəyyən edir. 

9.  Onomastik vahidlərin,ictimai-siyasi mühitin,o cümlədən, 

cəmiyyətin birbaşa antroponimlərə təsiri inkaredilməzdir.Lakin buna 

baxmayaraq,müstəqillik mərhələsində olan Azərbaycan antropo-

nimləri inkişaf edir,zamanın tələblərinə uyğun işlənmə funksiyasını 

daşıyır.Azərbaycanda “Onomastik elmi mərkəz”in meydana gəlməsi, 

“Onomastika elmi məktəb”in yaranması, “Azərbaycan onomastikası 

problemləri”məcmuəsinin nəşrə başlaması və ən nəhayət 

“Onomastika günü” nün müəyyənləşdirilməsi görkəmli alim Afad 

Qurbanovun adı ilə bağlıdır. Artıq hər il Respublikamızda  25 

sentyabr  Onomastika Günü kimi qeyd olunur. 

        10.  Afad Qurbanov novatorluqla orijinallığı özündə ehtiva edən 

dilçi alimdir.Onun zəngin və çoxaspektli elmi irsi müasir dövrdə də 

dilçilik sahəsində  aktuallığını itirməmişdir.Azərbaycan dilinin 

saflığının qorunması,tədqiq edilməsi sahəsində görkəmli alim Afad 

Qurbanovun göstərdiyi xidmətlər əvəzolunmazdır.Afad Qurbanov 

elmi irsinin gələcək nəsillərə ötürülməsi Azərbaycan dilinin 

çoxşaxəli, zəngin dil üslub xüsusiyyətlərinin inkişafı baxımından 

olduqca əhəmiyyətlidir. 

11. Azərbaycan onomalogiyası türkoloji dilçilik,eləcə də 

Azərbaycan dilçiliyi tarixində xüsusi və yeni bir mərhələ hesab 

edilir.Azərbaycan onomalogiyasının tədqiqində sistemlilik 

formalaşdırmaq, təşəkkül tarixini izləmək və ən önəmlisi elmi 

məktəb yaratmaq görkəmli onomatoloq Afad Qurbanovun adı ilə 

bağlıdır. Görkəmli alim müstəqil bir şöbə kimi Azərbaycan 

onomalogiyasının əsasını  qoyulmuşdur. Beləliklə, intralinqvistik və 

ekstralinqvistik təsirə məruz qalan onomastik vahidlərin tarixi inkişaf 

prosesində semantik dəyişikliyə uğraması professorun 

araşdırmalarında mühüm yer tutur. 

12.  Tarixi inkişaf prosesində onomastik vahidlərin müxtəlif 

növləri həm yazılış,həm oxunuş,həm də semantik cəhətdən 

dəyişir.Bu dəyişmələri doğuran ilkin səbəb onların tələffüzü ilə 

bağlıdır.Şifahi nitq yazılı nitqdən daha əvvəl yarandığından adlar, o 

cümlədən də xüsusi adlar fonetik variativliyə uğramış və həmin 

variantlaşma sonralar özünü yazılı dildə də göstərmişdir. 

13.   Xüsusi adlarda variativliyi doğuran səbəblərdən biri də dil 

əlaqələri ilə bağlıdır.Onomastik leksikanı təşkil edən xüsusi adların 

yazılışı və tələffüsü məsələsinə diqqətlə yanaşmaq çox mühüm 

vəzifə sayılır.Bu isə təbii ki,dilimizin daxili qayda-qanunları 

çərçivəsində tənzimlənməlidir.Çoxdillilik areallarında adların 

variantlaşması daha geniş şəkildə müşahidə olunur. 

14. Onomastikada sistem əlamətlərini və əlaqələrinin 

səciyyəsini ətraflı müqayisə və təhlilə cəlb etmək vacibdir. 

Azərbaycan dilində işlənən alınma onomastik vahidlər və başqa 

dillərə aid onomastika kollegiyal şəkildə normativləşdirilməlidir. 

  Dissertasiyanın əsas müddəaları bir sıra elmi jurnal və 

konfrans materiallarında elmi məqalə və tezislər şəklində öz əksini 

tapmışdır: 

1. Azərbaycan antroponimləri müstəqillik illərində // 

Doktorantların və gənc tədqiqatçıların XVII Respublikaelmi 

konfransının materialları. – I c. – Bakı: – 2013, 18-19 noyabr, – 

s.298-299. 

2. Dil milli mənəviyyatın mayasıdır // Filologiya məsələləri, 

Elm və təhsil, – Bakı: – 2017. №3, – s.151-156.  

3. Afad Qurbanovun  Azərbaycan onomalogiyasının  təşəkkülü 

və inkişafında rolu // Filologiya məsələləri, – Bakı: Elm və təhsil, – 

2017. №4, – s.265-270.  

4. Afad Qurbanovun elmi fəaliyyətində əlifba məsələsi // 

AMEA İ.Nəsimi adına Dilçilik İnstitutu, Tədqiqlər. – Bakı: – 2017. 

Elm və təhsil, – №5, – s.157-162.  

5. Социальная роль языка в обществе // Класичний 

Приватний Унıверcитeт, Матерıали Всеукраiнськоi Науково-

Практичноi Конференцıi. “Сучаснı дослıдження фıлологıчних 

наук: Проблеми та рıзшення” 25-26 серпня 2017 р., м.Запорiжжя. 

– c.79-82. 

6. Школа Афада Курбанова в развитии Азербайджанской 

ономалогии // Mıжнapoдний Гyманıтарний Унıвepcитeт, 

Нaykoвий  вıcниk Мıжнapoдного Гyманıтарного Унıвepcитeту, 

Cepiя  фıлoлoгıя  тoм  2, –  Oдeca: –  2018. –  №32,  – c.45-47.  

7. Место наследия Афада Гурбанова в обогащении 

словарного состава азербайджанского языка // Язык. Культура. 

Коммуникация: материалы XIV Международной научно-практи-

